
Həzrət Qasımın (ə) anası Sürəyyənin zəban halı

Qan bəstərində yatmısan naz bala,
Naz eyləsən etgilən az, bala,
Ölsün nənən bu günləri görməsin,
Dur öz əlinlə qəbrimi qaz ,bala.

Zeynəbin (ə) zəban halı (növhə)
Ey su kənarında ləb teşnə verən can, Hüseyn,
Zeynəbi-nalan susuz ləblərə qurban, Hüseyn²!
Hüseyn, Hüseyn, ya Hüseyn³!

İsti qum üstə düşüb qana batan peykərin,
Var yeri qan ağlaya xahəri-qəmpərvərin,
Hansı şil olmuş əli kəsdi sənin əllərin,
Etdi bu çöldə səni qanına qəltan, Hüseyn²!
Hüseyn, Hüseyn, ya Hüseyn³!

Cuş eləyir Zeynəbin cismidə xuni-rəgi,
Oldu yəqin dərbədər Şama tərəf getməyi,
Soydular əynindəki Zəhra toxuyan köynəyi,
Rəhm eləməz Zeynəbə ləşkəri-üdvan, Hüseyn²!
Hüseyn, Hüseyn, ya Hüseyn³!

Baxmadılar yalqızam, pozdular pərgarımı,
Yıxdılar atdan yerə dilbərü-vəfadarımı,
Doğradılar zülmilə qolsuz ələmdarımı,
Çarəm əlimdən gedib, bağrım olub qan Hüseyn! ²
Hüseyn, Hüseyn, ya Hüseyn³!

Var nə səlamət başın, ta ki, öpəm ləblərin,
Yoxdu bədəndə əlin ya ki, öpəm əllərin,
Qoy əyilim bir öpüm qanı axan həncərin,
Bəlkə təsəlli tapa sinyi-suzan, Hüseyn²!
Hüseyn, Hüseyn, ya Hüseyn³!

Gözlərim olsun fəda yarüna-yoldaşünə,
Olmaya çatmır əlin oğluna, qardaşına,
Lərzə düşüb canıma qoy dolanım başına,
Gün qabağında qalan peykərü-üryan, Hüseyn!²
Hüseyn, Hüseyn, ya Hüseyn³!

Gördü oğulsuz səni, düşmənin oldu cəri,
Qoydu susuz hülqünə Şümri-dəni xəncəri,
Qarət olar qızların başda qara məcəri,
Nazlı Səkinən olar didəsi giryan, Hüseyn²!
Hüseyn, Hüseyn,ya Hüseyn³!

Hüseynin Əli-Əkbərə zəban halı

Qan yaxılıb əllərinə şəhidim, şəhidim,
Noldu şirin dillərinə şəhidim şəhidim,

Ömrünü xəncər yetirib təmamə,təmamə,
Parçalanəb başda yaşıl əmamə,əmamə,
Dur səni Əkbər, aparım xiyamə,xiyamə,
Ağlaya nisgillərinə şəhidim,şəhidim.

Xaliqi-aləm özüdür güvahım,güvahım,
Rəhmət idi düşmənə hər nigahım,nigahım,
Haqq demişəm fateh olar sipahım, sipahım,
And ola kaküllərinə şəhidim,şəhidim.

Səf çəkən ətrafıma ox vurandı,vurandı,
Əşgim əli surətimə rəvandı,rəvandı,
Qanına meydanda üzüm boyandı,boyandı,
Yatma gedək ellərinə şəhidim,şəhidim.

Vay bala cismində varın cərahət, cərahət,
Düşməni-xunxar eləyib ədavət, ədavət,
Saldı səni Hüseyn yola səlamət, səlamət,
Şanə vurub tellərinə, şəhidim, şəhidim.

Qan verir ey hökmi-Xuda fədası, fədası,
Peykərinin torpağa hər yarası, yarası,
Gəldi anam Fatimənin sədası, sədası,
Ağlamışam güllərinə, şəhidim, şəhidim.

Verdi sənə tirü Sinan əziyyət, əziyyət,
Oldu nəsibin gözəlim şəhadət, şəhadət,
Ey gülü-əhmər yetişib müsibət, müsibət,
Qəmzədə bülbüllərnə, şəhidim, şəhidim.

Cəddimə bənzərdi gözəl camalın, camalın,
Mərdümi heyran elədi kamalın, kamalın,
Yandırır indi hamını məlalın, məlalın,
Uf ola qatillərinə, şəhidim, şəhidim.

Cameyi-ənduhü-qəmə büründüm, büründüm,
Yeddi qədəm peykərinə süründüm, süründüm,
Başın üstündə gəlib göründüm, göründüm,
Yandı ürək qəmlərinə şəhidim, şəhidim.

Yarəni gördüm ki, üzüm saraldı, saraldı,
Qəlbidə ənduhü-qəmim çoxaldı, çoxaldı,
Gözlərimin nuru oğul azaldı, azaldı,
Ağladı müşküllərinə, şəhidim, şəhidim.

			   Kərbəla
Adın dillər əzbəridir, Kərbəla!
Ürəklər olub qan,Kərbəla!
Torpağın kimya, Kərbəla!
Kərbəla, Kərbəla, Kərbəla!

Qəmlisən, bir adın neynəva,
Sənə çoxlar deyir Kərbəla,
Türbətin olub xaki-şəfa,
Fəxr eylə hər zaman, Kərbəla!

Səndə gülzari-taha soldu,
Əşki-həsrətlə gözlər doldu,
Su dönüb başdan başa qan oldu,
Yandı cavan və qoca, Kərbəla!

Yandırar möhnətin dünyanı,
Ağladar hər zaman Zəhranı,
Dərbədər eylədin əhli hərəmi,
Oldu bi xaniman, Kərbəla!

Tuşəyi-qəm əşcəi-nas oldu,
Namurad qolsuz Əbbas oldu,
Təşnə ləb verdi can Kərbəla!

Səndə Əsğər nə kamə çatdı,
Nə dil açdı nə bir boy atdı,
Su yerinə içib qan,yatdı,
Qundağı oldu qan, Kərbəla!

Zülmü-əşrarə bu söz bəsdi,
Gör Hüseyn başını kim kəsdi,
Əl aman əl aman,Kərbəla!

Səndə Zeynəb töküb göz yaşın,
Qüssəvü-qəm ağartdı başın,
Tapdı qudalidə qardaşın,
Etdi ahü-fəğan,Kərbəla!

Səndə çox-çox dürrülər yandı,
Xeymələr zülmülə odlandı,
Zeynəbin qolları bağlandı,
Məhşər oldu əyan, Kərbəla!

		  Ya Hüseyn,vay Hüseyn!

Ya Hüseyn, ya Hüseyn, ya Hüseyn, ya Hüseyn!
Naümid eyləmə səni Zəhra, Hüseyn!
Əlimiz boşdu, üzümüz qara
Qapına gəldik edəsən çara.

Möhnətin od salıb ürəyim başına,
Bir gümanım gəlir gözümün yaşına,
Adını yazdırram qəbrimin daşına,
Olma razı qalam onda tənha, Hüseyn.

Adına xatir, gələsən mövla,
Gözümün yaşın siləsən mövla.
Əlimiz boşdu, üzümüz qara,
Qapına gəldik edəsən çara.

Kim gəlib ağlasa iki qətrə sənə,
Yazılar dəftərə iki yüz həsənə,
Hamı lənət edər əlini kəsənə,
Niyə kəsdi əlin sənin əda, Hüseyn.

Yıxılıb Zəhra - bədəni əsdi,
Əl açıb zalım əlini kəsdi,

Əlimiz boşdu, üzümüz qara,
Qapına gəldik edəsən çara.

Qurbanam ağacan kəsilən biləyə,
Əzilən sinəyə,üzülən ürəyə,
Tökülən, qanına,sökülən kürəyə,
Qətligahı edən turi- sina,Hüseyn!

Yalvarar Zeynəb - qulaq asmazlar,
Yaralı nəşi daşa basmazlar,
Əlimiz boşdu, üzümüz qara,
Qapına gəldik edəsən çara.

Necə yaddan çıxar quruyan boğazın,
Laxta qan içində qanlı dəstəmazın,
Namazı dirildib axirin namazın,
Yaralı müsəlli, qan müsəlla Hüseyn!

Qanlı daşlar var canamazında ,
Mat olub aləm o namazında,
Əlimiz boşdu, üzümüz qara,
Qapına gəldik edəsən çara.

Qardaşı yıxılıb nəhri-Əlqəm üstə,
Bacısı ağlasın hansı matəm üstə,
Qan axır qan üstə, qəm gəlir qəm üstə,
Təllidən Zeynəbi səslənir va Hüseyn!

Dağılıb quşlar alışıb lanə,
Sıxılıb qızlar hərə bir yanə,
Əlimiz boşdu, üzümüz qara,
Qapına gəldik edəsən çara.

Təllidən baxardı bacı qardaşına,
Xuni-del qatardı gözdə göz yaşına,

Düşdü nagəh gözü nizənin başına,
Eyləyib nizəni nəxli-tuba Hüseyn!

Eşqi sabitdi əhdo-peymanda,
Baş cida üstə,nəşi meydanda,
Əlimiz boşdu,üzümüz qara,
Qapına gəldik edəsən çara.

Ey Kərimi, əl aç şahi-möhtəşəmə,
Bağla kəşkülüvi dərgəhi-kərəmə,
Hacı Yəqubla o gözəl hərəmə,
Yaza bir dəvəti edə imza Hüseyn!

Bizi bir vəqfə qoşa züvvara,
Ağlayaq şahə gəhi, ələmdara,
Əlimiz boşdu,üzümüz qara,
Qapına gəldik edəsən çara.

Ağacan nə olar cuş edə kərəmin,
Bizə qismət ola o gözəl hərəmin,
Alaram çiynimə o yatan ələmin,
Vuraram başıma, deyərəm ya Hüseyn!

Kərbəla adı mənə əzbərdir,
Hədəfim eşqim Əliəkbərdir,
Əlimiz boşdu,üzümüz qara,
Qapına gəldik edəsən çara.

		

		  Təşt qoymaq (Sinəzən)

Mahi-Məhərrəm oldu saxla əza Hüseynə,
Ərşə çəkildi qarə, ağlar səma Hüseynə,



143

Vur sinənə sızılda elə, nəva Hüseynə,
Va qürbəta Hüseynə, va həsrəta Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Ağlar gözüm Hüseynə, cəddi Peyəmbər ağlar,
Bərpa edibdi məhşər, xatuni məhşər ağlar,
Ətşan ölən Hüseynə saqiyye-kövsər ağlar,
Mənadə indi ağlar qan Kərbəla Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Mahi-əza yetişdi, təşti əza quruldu,
Həsrətlə təkyələrdə qarə ələm vuruldu,
Yəni suyun bəhası bu ayda başdı, qoldu,
Göylər olubdu guya matəmsəra Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Qana dönəydin ey su, məşk oxlanan zamanda,
Səqqayi-Kərbəlanın qəlbi yanan zamanda,
Ahən əmudun altda başı sınan zamanda
Həsrətlə səsləndi ədrik əxa, Hüseynə

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Qana dönyədin ey su, səqqa sənə baxanda,
Tufan qopanda oxlar çun ildırım çaxanda,
Əbbas gözlərindən əşkilə xun axanda,
Ərvah səslənəndə ya ləytəna Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Bir iddə ox, bir iddə pərtab ediblər səngi,
Əbbasa təng ediblər ləşkər fəzayi-cəngi,
Möhkəm tutub ayağın rədd etmədi üzəngi,
Səsləndi vay, oğul vay xəyrun nisa Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Baş sındı, mərkəb üstdən sahibi ələm yıxıldı,
Yeksər bədən yaralı, qollar qələm yıxıldı,
Həm baxdı xeyməgahə, həm yandı həm yıxıldı,
Həm Müstəfa təsəlli, həm Mürtəza Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Aldı o namdarı cəlladlar araya,
Daşlar gəlir daş üstə, yara dəyir yaraya,
Kimdir deyə Nəcəfdə bu halı Mürtəzayə,
Gəl ya Əli həraya eylə dua Hüseynə,

Ruhum fəda Hüseynə, canım fəda Hüseynə,
Cismim fəda Hüseynə,canım fəda Hüseynə.

Həmlə edərdi leşkər bir miri-leşkər üstə,
On yeddi qanlı xəncər bir təşnə həncər üstə,
Çox qalmadı tökülsün göylər bu yerlər üstə,
Ağlar səfa və mərvə Məkkə-Mina Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.



145

Nəhri-Fərat utandı səsləndi va Əbulfəzl,
Səndən xəcalət oldum, əfv eylə ya Əbulfəzl,
Axdıqca mövcə gəldim, etdim həya Əbulfəzl,
Təhrim edib fəratı bu əşqiya Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Əbbasa aləm ağlar, Həvva və Adəm ağlar,
Musa dəmadəm ağlar, İsa ibn Məryəm ağlar,
Beytü Mina və məşər Əbbasa zəmzəm ağlar,
Ərzi-təsəlli eylər Mərvo-Səfa Hüseynə,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

Nohə yazar Kərimi ta nitqi var, bəyan var,
Ta peykərində can var, ta rəglərində qan var,
Sinə vurar sızıldar ta taqət və təvan var,
Ağlar deyəndə nohə sübh o məsa Hüseynər,

Ruhum fəda Hüseynə, canım fəda Hüseynə,
Cismim fəda Hüseynə, canım fəda Hüseynə.

		
		  İmam Hüseynin (ə) zəbani- halı
Qədəmin mübarək olsun, bura Kərbəladı Zeynəb,
Bu çölün havası qəmdir,qəmə mübtəladı Zeynəb.

Olacaq məqamı şayan, gələr əhli-razo-taət,
Edər altıguşə qəbri hamı eşqilə ziyarət,
Ola kim o qəbrə zair tapacaq rəhi-şəfaət,
Necə türbəti müəttər,səbəbi şəfadı Zeynəb.

Bacı, bu diyari qəmdə neçə gün qonaq qalarsan,
Deli-şəbdə oxşayanda anamın səsin alarsan
Bilirəm bu çöldə axır başına qara salarsan,
Gecələr bu çöldə Zəhra sənə həmnəvadı, Zeynəb.

Bizə bağlayar bu düşmən su yanında rahi-carə,
Suya azim ollam onda qucağımda mahi-parə,
Gələ bilmərəm xiyamə ox dəyəndə şiri-xarə,
O gün Əsğərin boğazı oxa aşinadı,Zeynəb.

Anası əgərçe gözlər balanın yolun xeymədə,
Qəm əli ürək başında tıbo-tab və piçü xəmdə,
Balasın yaralı görsə yeri var yana bu qəmdə,
Mənə ümdə müşkül onda ox əmən hümadı, Zeynəb.

Solacaq mənim baharım, bacı sən xəzana səbr et,
Sərnizə üstə başım gələcək bəyana səbr et,
Yazılıb sənə risalət, qəmi-bikərana səbr et,
Deyər əhli aləm sənə mərhəbadı Zeynəb.

		  Zeynəbin zəban hali (nohə)

Özün gəl Kərbəlaya ya Mühəmməd (s)!
Düşüb Zeynəb bəlaya ya Mühəmməd (s)!

Qiyamətdir bu gün Kərbü-bəlada,
Hüseynin peykəri qalmış arada,
Əli başda qaçır Zeynəb piyada,
Əqəllən gəl əzaya, ya Mühəmməd (s)!

Əliyyu-Əkbərim qanə batıbdır,
Əliyyu- Əsğərim ətşan yatıbdır,
Bu dünyanın qəmin gözdən atıbdır,
Gəlib yer-göy nəvaya, ya Mühəmməd (s)!

Bu çöldə təşnələb ənsarım öldü,
Ucaboy qəhrəman sərdarım öldü,
Çıxar naləm səmaya, ya Mühəmməd (s)!

Bu çöldə şir-xarım oxlanıbdır,
Cavanlarım sitəmlə doğranıbdır,
Təmamən xeyməgahım odlanıbdır,
Xəbər ver Mürtəzaya, ya Mühəmməd (s)!

Mənim tək bir bacı gəlməz cəhana,
Ölüb qardaşlarım gəlsən fəğana,
Bizi gözdən necə saldı zəmana,
Gəlib yer-göy nəvaya, ya Mühəmməd (s)

			 
			   Aşura gecəsi

Xeymələrdə qurulub məhşəri-kübra bu gecə,
Əli qoynunda gəzir həzrəti-Zəhra bu gecə.

Yarü ənsari-Hüseyn razü niyaz üstədilər,
Bu gecə möhlət axirdi namaz üstədilər,
Vəsl vəqti yetişib suzi-güdaz üstədilər,
Bəzmi-yarə hamısı oldu muhəyya bu gecə,

Ucalıb noh fələkə naleyi-tiflan Hüseyn,
Zeynəbi etdi qəmin söhbət-hicran-Hüseyn,
Taqəti can aparıb nəğmeyi-Quran Hüseyn,
Əcəba olmadı viran hamı dünya bu gecə.

Əlləri üstə alıb Əsğəri biçarə Rübab,
Yandıran sözlərilən aləmi eylərdi kəbab,
Xanə səbrimi ahın ilə dedi etmə xərab,
Nə südüm var nə suyum,neyləyim bu gecə.

Nehzətin lazımı olmuş batasan qanə gərək,
Gedəsən həzrəti-Zəhra yanına qanlı ürək,
Baği-cənnətdə gözləyər yolunu huru mələk,
Sənə xatir bəzənib şaxeyi-tuba bu gecə.

Badə nuşan ələstin ürəyi vəslə əsir,
Dərk edə məhzəri-cananı ürəklər tələsir,
Zeynəbin çarəsin əldən səhərin fikri kəsir,
Yanar odlara düşüb Zeynəbi-Kübra bu gecə.

Kim səhər peykəri üryanə əza saxlayacaq,
Kim o üryan bədəni görcək ürək dağlayacaq,
Qoyun asudə yata, Zeynəb ona ağlayacaq,
Yetəcək başa onun izzəti guya bu gecə.

		       Aşura gecəsi (nohə)
Su yox bu gecə bağlanıb əfğanə hərəmlər,
Əllərdə ətəşdən saralıb südəmər Əsğər,
Ətşandı uşaqlar, suzandı dodaqlar.

Əl sinədə qızlar oturub xəmidə nalan,
Ətrafı gəzəllər balalar didəsi giryan,
Səqqaya tutub üz hamı göz yaşlı pərişan,
Yəni dönüb al-qanə hərarətdən o ürəklər,
Ətşandı uşaqlar, suzandı dodaqlar.

Qəlb-hərəmi qan elədi dərdi-Səkinə,
Gülşənləri viran elədi dərdi-Səkinə,
Zəhranı pərişan elədi dərdi-Səkinə,
Əl başda xanım qaçdı bəlalı çölə yeksər,
Ətşandı uşaqlar, suzandı dodaqlar.

Əsğər biləyi əlləri üstündə dolandı,
Tökdü üzünə əşkini alqana boyandı,
Zəhra, gəlinin qönçəsi zülmilə talandı,
Dəst sinəm eylib gül gülzarını pər-pər,
Ətşandı uşaqlar,suzandı dodaqlar.

Zeynəb ürəyin mənzərə qəm dilə gətdi,
Qəmli analar qəlbini durdu ələ gətdi,
Bir ah çəkib ərş üzünə zəlzələ gətdi,
Bu qəmdə gəlib naləvü-əfğanə mələklər,
Ətşandı uşaqlar, suzandı dodaqlar.

	      Şəhidlər ağasının (ə) zəban halı

Gəl Kərbəla çölündə Minayə, ya Mühəmməd (s)!
Məzlum Hüseynin ağlır səqqayə, ya Mühəmməd (s)!

Gəl başlanıb bu çöldə Əbbasımın əzası,
Ümidimi yıxıblar başında var yarası,
Qardaşım öldü, artdı gəl başımın bəlası,
Doğrandı cismi şan-şan, salimdi gör harası?
Gəlmir ələ edəm həml əxyamə ,ya Mühəmməd (s)!

Başın açıb bu çöldə gəl gör nə növi Zəhra,
Əkbər qəmin çıxartdı yaddan yaralı səqqa,
Sındı belim düzəlmir, yoxdur belimdə yara,
Az vəqtə Kərbəlada çarəm kəsildi cədda,
Gər ver təsəlli indi Zəhraya, ya Mühəmməd (s)!

Əl tapdılar Hüseynə sərdarımı yıxanda,
Yandı yaralı qəlbim əzasına baxanda,
Qardaşımın üzündən öpdüm canı çıxanda,

Əl çaldı əhli-Kufə məqsədinə çatanda,
Qəddi xəmidə baxdım ədayə, ya Mühəmməd (s)!

Yalqız qalıb Hüseynin səslər səni haraya,
Qəm oldu çarəm indi tez gəl bu Kərbəlaya,
Sındı belim büküldü bax qaməti rəcaya,
Düşdü gözüm ziyadan gəlləm özüm nəvaya,
Uff olsun indi ciddən dünyaya, ya Mühəmməd (s)!

		          Ətşan səqqayəm
Atdan yıxıldım torpağa gəl Hüseynim gəl,2
Torpağa üz qoydum əxa, gəl Hüseynim gəl,2
Səqqayi-ətşanam - qanıma qəltanam.

Qaldı susuzlar teşnələb xeymədə,qardaş, ²
Cam əldə qızlar teşnələb xeymədə,qardaş,2
Əsğər çalıxlar teşnələb xeymədə, qardaş, ²
Qəmxanə oldu Neynəva gəl Hüseynim gəl.²
Səqqayi-ətşanəm - qanimə qəltanam.

Müşkün düşübdü bir yana nəhr Əlqəmədə,²
Pərçəm batıbdı al qana nəhr Əlqəmədə,²
Qollar düşübdü torpağa nəhr Əlqəmədə,²
Can eylərəm dinə fəda, gəl Hüseynim, gəl,²
Səqqayi-ətşanam - qanıma qəltanam.

Rütbeyi-vala verib Əbbas, həqq yekta sənə,
Bəsdi bu şənidə oğlum səsləyib Zəhra sənə,
Ənbiya həsrət çəkibdir bir Hüseyn tək qardaşa,
Verməyib heç bir kəsə Allah verib tənha sənə,
Səqqayi-ətşanam - qanıma qəltanam.

Əzizi-Fatiməyə sahibi-ləvasan, Əbəlfəzl,
Əbul-əimmə kimi məzhəri vəfasan, Əbəlfəzl,
Üzün qoyan qapına mətləbin alar səndən,
Deyər məqamına qurban düyün güşasən Əbəlfəzl,
Səqqayi-ətşanam - qanıma qəltanam.

Bağban ölsə gül dərəndə kim ağlar,
Bülbül getsə bu çəməndə kim ağlar,
Sən öləndə mən ağladım, Əbəlfəzl,
Başım üstə mən öləndə kim ağlar?
Səqqayi-ətşanam - qanıma qəltanam.

	 İmam Hüseyn (ə) Zeynəbə zəban halı
Gəl Əkbərim boyandı qana Minada Zeynəb,
Bu parə-parə nəşin gətdim əbadə, Zeynəb!

Nəşin qum üstə tapdım, fikr et nə halə qaldım,
Düşdüm yerə süründüm, başın diz üstə aldım,
Hey səslədim oğul vay, nalə siphərə saldım,
Səs vermədi səsimə meydanda başa çaldım,
Qoydu məni oğulsuz bu şahzadə,Zeynəb!

Gördüm əmmaməsindən şəhla göz süzür qan,
Bildim vurublar yara başdan bu qovmi- üdvan,
Baxdım o başa vurdum başıma, etdim əfğan,
Gördüm qılınc yarasın çıxdı atam yadımdan,
Bu dərdə yandı qəlbim ondan ziyadə, Zeynəb!

Dəymişdi bəs ki, yarə bu qaməti-rəsayə,
Əzası parə-parə düşmüşdü bu Minayə,
İllət odur ki, nəşin bükdüm belə əbayə,
Uf ruzigarə, lənət bu ləşkəri cəfayə,
Düşdüm əcəb bəlayə bu Kərbəladə, Zeynəb!

Qana dönüb sirişkim qəlbim cərahətdən,
Bacı aman bu qövmün tənü şəmatətindən,
Çəkdikcə Əkbərimin ox sərü-qamətindən,
Mən ağladım bu ləşkər güldü şəqavətindən,
Heç olmadı mürüvvət qovmi-cəfadə, Zeynəb!

Mən höccətəm yer üzrə Xəllaqe Zülcəlalə,
Səbri-imamət ilə gör qalmışam nə halə,
Neylər bacısı baxsa bu məh-cəmalə,
Əkbər deyib ölüncə var həqqi etsə nalə,
Bacıya olma mane vəqti bukadə, Zeynəb!

Gəl gör çıxıbdı ruhu ya ki, gedib özündən,
Sil məcərinlə əvvəl qan laxtasın gözündən,
Dindir əgər danışsa sən agah ol sözündən,
Bacını səslə gəlsin öpsün qardaş üzündən,
Bundan sonra öpənməz nuki-cidadə, Zeynəb!

Qurbətdə guşə-girəm, çun Munzəvidir adım,
Daim sənə Hüseyn can, nohə yazar midadım,
Ətfalüvə əgərçe var şükrü-etiqadım,
Dünya keçər və lakin çox səxt olar məadım,
Tapşır mənə şəfaət etsin cəzadə, Zeynəb.

Hüseynin (ə) Zeynəbə Əli Əkbər üçün zəban halı

Doğrandı balam tapdı işim xatəmə, Zeynəb,
Dəvət eylə əhli-hərəmi matəmə, Zeynəb!

Səd oğlu Hüseyni necə gör qoydu müəttəl,
Baş açmağa, yas tutmağa ol sən özün gəl,
Aç qanlı əbanı ikimiz ağlayaq əvvəl,

Növrəstə cavan öldü, qocalmış ata qaldı,
Yumdu gözünü gözlərimin nurunu aldı,
Çaldı əl-ayaq can yetişib qanlı dodağa,
Mən ki, başı üstdən daha dura bilmirdim ayağa,
Öldü balam, Əbbas əmisi aldı qucağa,
Həsrətlə gözüm qalıbi bicana baxırdı,
Torpağa əbadan tökülən qana baxırdı.

Qurban kəsilər yoxdu sözüm kuhi-Minada,
Bu qədər cərahət görünüb hansı fədada,
Az yarəsi olsaydı gətirməzdim əbada,
Çoxdur yarası, heç birinin çarəsi yoxdu,
Başında olan yarəsi tək yarəsi yoxdu.

Bu qəmli xəbər xeymədə hər kimsəyə çatdı,
Pişvaza çıxıb əşgini xuni-delə qatdı,
Hər kəs yetişib qanlı əbaya Əlin atdı,
Ey vay Əli Əkbər səsi əflaka dayandı,
Tez huşa gəlib qəşş eləyən qızlar oyandı.

Güllər o pərişan çəmənə solmağa gəldi,
Ol- qanlı ürəklər yenə qan olmağa gəldi,
Su fikrini atdı hamı baş yolmağa gəldi,
Göz məşgini xunabilə doldurdu susuzlar,
Az qaldı müsibətdən özün öldürə qızlar.

Bəzisi o qan ilə dolan gözlərin öpdü,
Bəzisi dedi can, yaralı peykəri öpdü,
Bir xırdaca qız durdu onun əllərin öpdü,
Göz yaşlıların felinə, rəftarına baxdı,
Qanın götürüb əmməsi tək zülfünə yaxdı.

Əyləşmişdi övrət-uşaq qəlbi şikəstə,
Əbbasilə durmuşdu cavanlar ayaq üstə,
Oxşardı o növrəstə gülü hər iki dəstə,

Bir dəstə ayaq üstə deyirdi Əli eyvay,
Fövrən oturanlar da deyirdi ona lay-lay.

Çox şiddətlə ağladı Əbbasi-vəfadar,
Guya dilə gəldi eylədi bu sözü izhar,
Almağa sənin qanını şəmşirim, əlim var,
Bu eşqdəyəm dərdinə dərmanım olaydı,
Qardaşlarımla Əli,qurbanın olaydım.

Qasim də dilə gəldi axan göz yaşı üzdə,
Ayrılmağın imkanı yoxdur dedi bizdə,
Biz bahəm olaydıq gərək indi ikimizdə,
Sənsiz mənim aləmdə Əli, həmdəmim olmaz,
Amma sənilə yan-yana yatsam, qəmim olmaz.

	

		     Rübabın zəban halı

Nazlı dilbərim lay-lay,mahi-müntəzirim lay-lay,
Oxlanan su üstündə dilsiz Əsğərim lay-lay².

Üç gecə gündüz ətşan qaldın, ey günü qarə,
Dırnağın yeri qalmış, etdi sinəmi yarə,
Əfv eylə məni oğlum, tapmadım sənə çarə,
Şahidim bu əhvalına həyyi-davərim,lay-lay².

Mən sənə oğul, lay-lay nə ümidilən çaldım,
Gülmədi üzüm əfsus, qara günlərə qaldım,
Ölmədim səni ətşan xeymədən yola saldım,
Sən gedən yola həsrət baxdı gözlərim, lay-lay².

Haqq yolunda can verdin caninə nənən qurban,
Əkbər ilə həm payə şəninə nənən qurban,

Su kimi axan qanə, caninə nənən qurban,
Gül kimin solan rəngi, qonçətərim lay-lay².

Sərbəsər boyanmışdı qanə yarü-ənsarı,
Oldun axır səfdə xırdaca ələmdarı,
Tək qalanda meydanda şahi məhşərim lay-lay².

Qəlbinə fələk bizri-dərdi-mühnəti əkdi,
Baxdı bir Fərat üstə bildi yarı yox, təkdi
Tiri teşnə hülqündən yumdu gözlərin çəkdi,
Ağladıbdı dünyanı qəmli rəhbərim lay-lay².

Qanını atan əvvəl ovcuna alıb baxdı,
Yandı qəlbi göz yaşı çeşmələr kimi axdı,
Qanını böhranda ağ məhasinə yaxdı,
Ağladı dedi dilsiz haqqa məzhərim lay-lay².

		   Zeynəbin (ə) zəban halı

Balaların axar qanı, Hüseynim vay, Hüseynim vay!
Edər gülnar meydanı, Hüseynim vay, Hüseynim vay!
Bacın qurban başın hanı? Hüseynim vay, Hüseynim vay!
Gülüstanda açıb güllər, Hüseynim vay,Hüseynim vay!
Gəlib avazə bülbüllər, Hüseynim vay, Hüseynim vay!
Edər növhə yanan dillər, Hüseynim vay, Hüseynim vay!
Sinən üstə yarun çoxdur, Hüseynim vay, Hüseynim vay!
Tamami nizə və oxdur, Hüseynim vay, Hüseynim vay!
Öpəm busə yeri yoxdur, Hüseynim vay, Hüseynim vay!
Susuz əldə ölən qardaş, Hüseynim vay, Hüseynim vay
Yaralı can verən qardaş, Hüseynim vay, Hüseynim vay
Hanı ol pirəhən qardaş? Hüseynim vay, Hüseynim vay
Gərək qan ağlasın Zeynəb, Hüseynim vay, Hüseynim vay
Cahani dağlasın Zeynəb, Hüseynim vay, Hüseynim vay!

Sənə yas saxlasıın Zeynəb, Hüseynim vay, Hüseynim vay!
Bacın ölsün bu nə haldı, Hüseynim vay, Hüseynim vay!
Arada peykərin qaldı, Hüseynim vay, Hüseynim vay!
Məni çöldən çölə saldı, Hüseynim vay, Hüseynim vay!
Qalıbdır peykərin yerdə, Hüseynim vay, Hüseynim vay!
Çəkib qan yarüvə pərdə, Hüseynim vay, Hüseynim vay!
Libasın qalmış əllərdə, Hüseynim vay, Hüseynim vay!

		  Səkinənin zəban halı (Nöhə)
Baba gəlmişəm sənə ağlayam,
Öz əlimlə yarəni bağlayam,
Bu Minada yasını saxlayam,
Mənilə danış, gözü yaşlıyam.

Ciyərim yanıb baba, gəlmişəm,
Başıma qara baba , salmışam,
Səni bu məkanidə tapmışam,
Mənilə danış, gözü yaşlıyam.

Baba quşvarəmi aldılar,
Məni at qabağına saldılar,
Həm soydular, həm vurdular,
Mənilə danış, gözü yaşlıyam.

Sinən üstə al Səkinəni,
Eylə sərəfraz bu yetiməni,
Niyə atmısan bu əzizəni,
Mənilə danış, gözü yaşlıyam.

Qızım, halüə özüm ağlaram,
Bu yaralı qəlbimi dağlaram,
Səni gəl bu sinədə saxlaram,
Ayağın yarasını bağlaram.

Hamı əmmələr soyulub, baba,
Bacılar bu gün yorulub, baba,
Mənə qamçılər vurulub, baba,
Mənilə danış, gözü yaşlıyam.

Həzrət Zeynəbin (ə) Kufədə zəban halı

Sər nizədə Quran oxuyan başına qurban,
Başdan tökülən qanına göz yaşına qurban.
Ey Fatimənin ruhu, axan qanına qurban,
Dindir məni canım o susuz canıa qurban,
Həm qanına, həm canına, imanına qurban,
Bu Kufənin əhli səni nə hala salıbdı,
Sər nizədə başın, bədənin yerdə qalıbdı.

Əfsus ola Zeynəb ürəyi yandı dubarə,
Gördü yaralı başa vurublar yenə yarə,
Şiddətlə xanım göz yaşını tökdü üzarə,
Həsrətlə bacı əllərini bir-birə vurdu,
Birdən dedi qardaş, başını məhmilə vurdu.

Qanlı başına daş vuran aramımı aldı,
İstəkli bacın ölmədi aya necə qaldı,
Zeynəb də Hüseyncan, başına məhmilə çaldı,
Qan süzdü başımdan o zaman ki, yerə qardaş,
Az qaldı Səkinən özünü öldürə, qardaş.

